


Festival Idea 
@Pulau Pinang

Festival Idea @Pulau Pinang 2025 (FOI) mencerminkan tekad bersama 
Kerajaan Negeri, Kementerian Pendidikan Tinggi (KPT) dan Universiti Sains 
Malaysia (USM) dalam memperkukuh ekosistem pendidikan dan 
inovasi negara. Selaras dengan aspirasi Wawasan Penang 2030, festival 
ini mengangkat semangat negeri pintar, hijau dan berdaya saing melalui 
kolaborasi strategik antara akademia, industri dan komuniti.

Bertemakan “MADANI: Mencetus Idea, Membina Masa Hadapan”, 
FOI menjadi platform percambahan idea dan penyatuan kepakaran pelbagai 
sektor untuk memperkasa budaya inovasi, pemikiran kritis serta pembangunan 
bakat masa depan, ke arah menjadikan Pulau Pinang sebagai Silicon Valley 
of the East.

Antara pengisian utama termasuk pertandingan inovasi SDG Innozilla, Pameran 
Kerjaya dan Industri, Zon Interaktif STEM, Galeri Idea, serta forum bersama 
individu yang handal mengenai inovasi, kelestarian dan pemerkasaan komuniti. 
Selain itu, pameran budaya dan antarabangsa, pemeriksaan kesihatan percuma, 
dan Khutbah Jumaat khas yang menekankan kepentingan ilmu serta inovasi 
turut menjadi sebahagian daripada pengisian utama program.

USM News
FOI PULAU PINANG 2025 PERKUKUH WAWASAN  

PULAU PINANG 2030 KE ARAH NEGERI PINTAR DAN HIJAU
GELUGOR, PULAU PINANG, 25 Oktober 2025 – Penganjuran Festival Idea (FOI) Peringkat Negeri Pulau Pinang 2025 menjadi bukti kesungguhan kerajaan 
negeri memperkukuh agenda pendidikan, inovasi, dan digitalisasi selaras dengan aspirasi Wawasan Pulau Pinang 2030 untuk melahirkan negeri pintar dan 
hijau berteraskan keluarga inspirasi negara.

Menurut Timbalan Ketua Menteri I Pulau Pinang, YB Dato’  
Dr. Mohamad Abdul Hamid, usaha kolaboratif antara 
Kementerian Pendidikan Tinggi (KPT), Universiti Sains Malaysia 
(USM) dan Kerajaan Negeri Pulau Pinang melalui Exco 
Pendidikan dan Pengajian Tinggi memperlihatkan komitmen 
padu dalam membina ekosistem pendidikan yang inklusif 
dan lestari.

“Selain itu, festival berimpak tinggi ini bukan sahaja 
memperkukuh budaya inovasi dalam kalangan pelajar,  
malah ia membuka ruang kepada masyarakat untuk memupuk 
daya fikir kritis dan kreatif dalam mencari penyelesaian 
kepada pelbagai isu semasa.

“Kerajaan negeri amat komited dalam menyediakan 
suasana pembelajaran kondusif serta menyokong digitalisasi 
pendidikan. Ini terbukti apabila Pulau Pinang menjadi negeri 
pertama mencatatkan 100 peratus sekolah yang dilengkapi 
sekurang-kurangnya sebuah smartboard,” katanya ketika 
merasmikan Penutupan FOI Pulau Pinang 2025.

Sumber berita

Beliau turut menegaskan bahawa festival seumpama ini mampu memperkukuh 
asas inovasi tempatan, terutama dalam memperkasa bidang STEM sekaligus 
memenuhi keperluan tenaga kerja mahir industri menjelang tahun 2030 seiring 
dengan hasrat menjadikan Pulau Pinang sebagai “Silicon Valley of The East.”

Tambah beliau, model kerjasama antara kerajaan, universiti dan sektor 
korporat yang dipamerkan melalui penganjuran FOI kali ini menjadi asas 
penting dalam melahirkan generasi celik digital serta berdaya saing global.

“Festival seperti ini seolah mencipta peluang untuk menggerakkan masyarakat 
ke arah kualiti hidup yang lebih tinggi selaras dengan aspirasi menjadikan 
Pulau Pinang sebuah negeri maju,” ujarnya.

Dalam pada itu, Naib Canselor USM, Profesor Dato’ Seri Ir. Dr. Abdul Rahman 
Mohamed dalam ucapannya menyifatkan Festival Idea Pulau Pinang 2025 sebagai 
wadah penting untuk menyatukan idea daripada ahli akademik, pelajar, komuniti, 
dan industri untuk bersama-sama membentuk masa depan yang lebih lestari dan 
berdaya saing.

“Tema tahun ini, MADANI: Mencetus Idea, Membina Masa Hadapan, membawa 
mesej yang cukup kuat kerana ia mengajak kita melihat bagaimana nilai kemanusiaan, 
ilmu dan inovasi boleh disatukan untuk membentuk masa hadapan yang sejahtera 
dan mampan,” katanya.

“Universiti juga tidak lagi berdiri sebagai menara gading yang terasing, sebaliknya 
menjadi rakan strategik masyarakat dalam menjana idea dan solusi untuk cabaran 
kehidupan seharian,” tambahnya.

Beliau turut menzahirkan penghargaan kepada Timbalan Naib Canselor Penyelidikan 
dan Inovasi USM, Profesor Dr. Habibah A Wahab dan Pengarah Pusat Inovasi dan 
Perundingan USM merangkap Pengerusi Bersama FOI Pulau Pinang 2025, Profesor 
Ir. Dr. Srimala Sreekantan atas kepimpinan serta dedikasi mereka menjayakan 
festival berimpak tinggi ini.

Turut hadir di majlis penutupan FOI Pulau Pinang ialah Timbalan-timbalan Naib 
Canselor USM, pihak pengurusan tinggi, dan ketua-ketua jabatan USM yang 
banyak membantu menjayakan program tersebut.

FOI 2025 turut menampilkan pelbagai pertandingan inovasi, perkongsian idea, 
pameran interaktif STEAM, forum pakar, dan penglibatan aktif daripada pelajar 
institusi pengajian tinggi di seluruh negeri.

Majlis penutupan turut menyaksikan penyampaian anugerah kepada pemenang-
pemenang pertandingan inovasi SDG INNOZILLA sebagai penghargaan terhadap 
kreativiti dan daya cipta belia tempatan.

Penganjuran FOI Pulau Pinang tersebut merupakan kesinambungan daripada 
program peringkat kebangsaan yang diperkenalkan pada tahun lalu dan akan 
menutup tirainya di Putrajaya pada bulan November 2025.

FOI PULAU PINANG 2025: PACU PEMIKIRAN INOVATIF 
BERTERASKAN ASPIRASI MALAYSIA MADANI

GELUGOR, PULAU PINANG, 24 Oktober 2025 – Festival Idea (FOI) Peringkat Negeri Pulau Pinang 2025 yang berlangsung selama dua hari bermula 24 
hingga 25 Oktober di Penang Waterfront Convention Centre (PWCC) membuka tirainya dengan penuh semangat dan inspirasi, menghimpunkan pemikir, 
penggiat industri serta komuniti akademik dan pelajar bagi membincangkan cabaran dan peluang masa depan negara.

Bertemakan “MADANI: Mencetus Idea, Membina Masa Hadapan,” festival 
tersebut dirasmikan oleh Timbalan Ketua Setiausaha (Pengurusan dan 
Pembangunan) Kementerian Pendidikan Tinggi (KPT), Datuk Ts. Dr. Mohd 
Nor Azman Hassan.

Dalam ucapannya, Mohd Nor Azman menekankan pentingnya budaya berfikir 
secara kritikal dan inovatif dalam membentuk kesejahteraan masyarakat.

“Malah, penganjuran festival ini juga selaras dengan aspirasi Malaysia MADANI 
yang menekankan keadilan, kemanusiaan dan kesejahteraan sejagat, selain 
memperkukuh kedudukan Malaysia sebagai hab pemikiran strategik dan inovasi 
global.

“Kemajuan bukan hanya diukur melalui pembangunan fizikal, tetapi melalui 
keupayaan manusia untuk berfikir secara kritikal, berinovasi dan membina masa 
hadapan dengan nilai,” katanya ketika berucap merasmikan majlis tersebut.

Tambah beliau, FOI turut menjadi wadah penyatuan pelbagai lapisan masyarakat 
melibatkan ahli akademik, pelajar, komuniti dan rakan industri dalam mencipta 
penyelesaian transformatif terhadap cabaran masa hadapan.

“Inilah ruang di mana idea kecil boleh menyala menjadi gerakan besar, dan di 
mana masa depan mula dibentuk melalui keberanian untuk berfikir secara berbeza,” 
ujarnya.

Selain itu, beliau turut berharap agar setiap idea yang dicetuskan sepanjang festival 
ini dapat diterjemahkan dalam bentuk tindakan dan memberi impak nyata kepada 
masyarakat serta pembangunan negara.

Penganjuran FOI Pulau Pinang 2025 adalah 
inisiatif Kementerian Pendidikan Tinggi (KPT) 
dengan kerjasama USM dan Kerajaan Negeri 
Pulau Pinang serta sokongan rakan strategik 
dalam kalangan pemain industri dan komuniti 
setempat yang menunjukkan komitmen tinggi.

Festival Idea ini merupakan kesinambungan 
daripada program peringkat kebangsaan 
yang telah diperkenalkan pada tahun lalu, 
dan akan melabuhkan tirainya pada kemuncak 
FOI di Putrajaya pada bulan November 2025.

Sumber berita

USM News

Yang menarik FOI Pulau Pinang ini turut menampilkan pertandingan 
Inovasi SDG INNOZILLA yang melibatkan sebanyak 170 reruai 
pertandingan dengan sasaran peserta daripada kalangan inovator 
Universiti Awam, IPTS, Kolej-kolej, Politeknik, dan sekolah-sekolah 
di sekitar Pulau Pinang.

Pertandingan ini diharapkan akan dapat menyemarakkan budaya 
inovasi dalam kalangan profesional dan pelajar yang berada di 
Pulau Pinang.

Majlis perasmian tersebut turut dihadiri Timbalan Naib Canselor 
Penyelidikan dan Inovasi USM mewakili Naib Canselor USM, 
Profesor Dr. Habibah A Wahab; Ahli Lembaga Gabenor USM, 
Dato’ Muhamad Khizri Abu Kasim; Ketua Pegawai Eksekutif 
Penang Women’s Development Corporation Sdn. Bhd., Dato' 
Ong Bee Leng; Pengarah Eksekutif, Penang Institute, Dato’ Dr. 
Ooi Kee Beng; Presiden, The International Intellectual Property 
Commercialization Council (IIPCC) Malaysia, Profesor Patricia 
Chung Wei Leng; dan Pengarah, Pusat Inovasi dan Perundingan 
USM merangkap Pengerusi Bersama Festival Idea Pulau Pinang 
2025, Profesor Ir. Dr. Srimala Sreekantan.

USM DILANTIK SEBAGAI KETUA PENYELARAS FESTIVAL OF 
IDEAS (FOI) PERINGKAT NEGERI PULAU PINANG; SASAR 

PENGLIBATAN 20,000 PESERTA
PULAU PINANG, 23 Oktober 2025 – Universiti Sains Malaysia (USM) telah diberi mandat sebagai Ketua Penyelaras Festival of Ideas (FOI) Peringkat Negeri 
Pulau Pinang, yang dijadualkan berlangsung pada 24 dan 25 Oktober 2025 di Penang Waterfront Convention Centre (PWCC).

Lebih menarik lagi, FOI 2025 buat julung kalinya dibawakan ke Pulau Pinang 
dengan pelbagai pengisian program menarik yang merangkumi keperluan 
seluruh lapisan masyarakat, dalam kalangan kanak-kanak hingga dewasa.

Antara pengisian utama FOI @ Pulau Pinang yang bakal menarik tumpuan 
pengunjung termasuklah siri forum dan wacana ilmu yang mengetengahkan 
aplikasi ilmu, teknologi dan inovasi untuk masyarakat.

Selain itu, USM turut menganjurkan pertandingan inovasi SDG Innozilla 
yang menghimpunkan lebih 140 penyertaan daripada universiti awam dan 
swasta, politeknik, kolej serta sekolah sekitar Pulau Pinang.

Turut menyerikan festival ini ialah pameran STEM dan kebudayaan antarabangsa, 
pemeriksaan kesihatan percuma, serta sesi interaktif bersama pihak industri 
yang membuka peluang jaringan kerjasama strategik dan prospek kerjaya 
kepada pelajar serta graduan.

Lebih istimewa, edisi Pulau Pinang kali ini turut dimanfaatkan lagi melalui 
khutbah Jumaat khas pada 24 Oktober 2025 di seluruh masjid negeri 
Pulau Pinang yang akan menekankan kepentingan ilmu dan inovasi dalam 
menjadikan Malaysia sebagai hab pemikiran strategik global.

Naib Canselor USM, Profesor Dato’ Seri Ir. Dr. Abdul Rahman Mohamed 
berkata, dengan gabungan pelbagai disiplin dan penglibatan masyarakat, 
FOI @ Pulau Pinang dijangka menjadi platform pemangkin melalui kolaborasi 
“multiple-helix” yang menghubungkan akademia, industri, komuniti dan 
kerajaan ke arah pembinaan negara maju berasaskan ilmu dan inovasi.

“Penganjuran FOI @ Pulau Pinang ini merupakan sebahagian daripada 
inisiatif Kementerian Pendidikan Tinggi (KPT) untuk memperkukuh kedudukan 
Malaysia sebagai hab pemikiran strategik dan inovasi global.

“Mengangkat tema “MADANI: Mencetus Idea, Membina Masa Hadapan”, 
FOI @ Pulau Pinang bakal menampilkan pelbagai program berimpak tinggi 
yang bermanfaat dengan penekanan aspek inovasi, kelestarian, kesihatan 
pintar, semikonduktor serta pemerkasaan komuniti,” ujar beliau lanjut.

Penganjuran ini adalah hasil kerjasama 
antara Universiti dan Kerajaan Negeri 
Pulau Pinang, selaras dengan aspirasi Visi 
Penang 2030 untuk memperkukuh ekonomi 
berasaskan pengetahuan, meningkatkan 
kesejahteraan rakyat, serta membina negeri 
hijau dan pintar.

Festival of Ideas yang menjadi kesinambungan 
kepada penganjuran di peringkat nasional, 
yang diperkenalkan tahun lalu, akan 
melabuhkan tirainya di Putrajaya pada 
November 2025.

Sumber berita

USM News

Sumber berita

Sumber berita

Sorotan foto majlis perasmian pembukaan oleh YBhg. Datuk Ts. Dr. Mohd Nor Azman, 
Timbalan Ketua Setiausaha (Pengurusan dan Pembangunan), Kementerian Pendidikan Tinggi 
dan lawatan ke reruai Festival of Idea @ Pulau Pinang 2025.

Berita USM@FOI
Raja Zarith Sotiah 
berkenan kunjungi 
pameran FOI2025

Sumber berita

Sinar Harian

Pameran Imersif Inovasi 
Sarjana Muslim antara 

tarikan utama FOI 
Putrajaya 2025

Sumber berita

Malaysian Tribune

Pertandingan UROCK 2025 
serlah inovasi, bakat muda 

dalam dunia robotik

Malaysian Tribune

Sumber berita

Bernama Online

Queen Graces ‘1001 
Inventions: The Enduring 

Legacies of Muslim 
Civilisation' Exhibition

Sumber berita

Konsortium MRI3 Fokus 
Sektor Utama Negara 

Dalam Automotif, Logistik 
dan Rel

Festival Idea Putrajaya 
2025: Simbol kebangkitan 

inovasi, ilmu dan nilai 
Madani

Sumber berita Sumber berita

Malaysia Gazette OnlineUniversiti Malaysia Pahang

Berita USM@FOI

Kreativiti, Inovasi Dan 
Dedikasi Bawa Kejayaan 

Dr. Norazzizi Nordin 
Harumkan Nama USM di 

AKRI 2025

USM Terima 63 Geran 
Penyelidikan KPT: 

Perkukuh Peranan Sebagai 
Universiti Penyelidikan 

Negara

Sumber berita Sumber berita

news.usm.my news.usm.my

USM Perkukuh Peranan 
Mahasiswa di Festival Idea 

Putrajaya 2025

USM Pamer Kepakaran 
Penyelidikan dan Inovasi 

Industri di Festival Idea 
(FOI) Putrajaya 2025

Sumber berita Sumber berita

news.usm.my news.usm.my

BIO-NUTRI-MM: Makmal 
Maya Berintegrasi AI 

Tingkatkan Pencapaian 
Pelajar dalam Pendidikan 

STEM

USM Pimpin Forum 
Industri-Akademia 

Semikonduktor di Festival 
Idea (FOI) Putrajaya 2025

Sumber berita

Berita USM@FOI

Sumber berita

news.usm.my news.usm.my

ARM AIMS 2025: USM 
Gerak Agenda Mobiliti 

Pelajar Serantau di Pentas 
FOI Putrajaya

Cendawan Volvariella Tarik 
Perhatian Pengunjung di 

FOI Putrajaya 2025

Sumber berita Sumber berita

news.usm.my news.usm.my

USM Perkenal Sistem KEIFh 
di Festival Idea Putrajaya 

2025, Inovasi Pemantauan 
Kualiti Madu Kelulut Untuk 

Kesejahteraan Sosial

PPAG USM Tonjol Teknologi 
3D Dalam Pemuliharaan 
Warisan di FOI Putrajaya 

2025

Sumber berita

Berita USM@FOI

Sumber berita

news.usm.my news.usm.my

USM Perkenal Teknologi 
Pemprosesan Tekanan 

Tinggi untuk Keselamatan 
dan Kesegaran Tiram di 

Pameran Foi 2025 Putrajaya

FOI 2025: USM Pamerkan 
Projek Pembangunan 

Produk Rambutan 
Tingkatkan Ekonomi 

Komuniti B40

Sumber berita Sumber berita

news.usm.my news.usm.my

USM Sertai Majlis 
Peluncuran Heis di FOI 
Putrajaya, Perkukuh 

Peranan dalam Konsortium 
Logistik Nasional

Sumber berita

Berita USM@FOI

news.usm.my

USM Perkukuh Peranan dan 
Keunggulan di Festival Idea 

(FOI) Putrajaya 2025

Sumber berita

news.usm.my

Sorotan Media Sosial USM@FOI Putrajaya

“Bersama-sama kita cipta idea, bina masa depan” 

Saksikan pesanan daripada Naib Canselor USM, Prof. Dato' Seri Ir. Dr. Abdul Rahman Mohamed, sempena Festival of Ideas (FOI) 
Putrajaya 2025 yang akan berlangsung dari 4 hingga 8 November 2025.
Jumpa di sana, warga USM!

FESTIVAL IDEA PUTRAJAYA 2025

4 November 2025 (Selasa) 
9.00 pagi – 6.00 petang 
Pusat Konvensyen Antarabangsa Putrajaya (PICC)

Sertai kami dalam meraikan idea-idea bernas, inovasi dan kreativiti anak 
muda negara di bawah naungan Kementerian Pendidikan Tinggi (KPT). 

Saksikan pelbagai aktiviti, pameran, forum dan perkongsian inspirasi 
sepanjang festival ini.



FOI

Hari pertama #FestivalOfIdeas2025 membuka tirai dengan penuh inspirasi!

Dari wacana idea bernas hingga ke paparan inovasi yang mencetus perubahan, setiap sudut PICC hari ini dipenuhi semangat dan 
kreativiti tanpa batas.

Ini baru permulaan — esok, lebih banyak idea menanti untuk diterokai! 

Sorotan Media Sosial USM@FOI Putrajaya

Pemimpin, pemikir dan pendidik bersatu di bawah satu bumbung!

Higher Education Ministerial Forum menjadi pentas penting membentuk masa depan pendidikan tinggi – lebih inklusif, lestari dan 
berimpak global.

HIGHER EDUCATION INSTITUTION-INDUSTRY SUMMIT (HEIS)

Menjembatani dunia akademia dan industri – Higher Education Institution-Industry Summit menjadi platform strategik dalam 
memperkukuh kolaborasi, memacu inovasi, dan membentuk masa depan tenaga kerja negara.

Sorotan Media Sosial USM@FOI Putrajaya

Universiti Sains Malaysia mengucapkan setinggi-tinggi tahniah kepada semua penerima Skim Geran Penyelidikan atas 
kejayaan yang membanggakan.

Setiap pencapaian ini mencerminkan keunggulan penyelidik USM dalam memperkasa inovasi dan memacu kemajuan lestari.



FOI

USM raih kejayaan di AKRI 2025!

Tahniah kepada Dr. Norazzizi Nordin dari Pusat Pengajian Sains Kimia, yang dinobatkan sebagai Johan 
Kategori Pengajaran Transformatif pada Majlis Anugerah Khas YB Menteri Pendidikan Tinggi: Reka Bentuk 
Kurikulum dan Penyampaian Inovatif (AKRI) malam ini.

Sorotan Media Sosial USM@FOI Putrajaya

Hari Kedua.

Lebih bertenaga dan lebih berinspirasi.
Saksikan sorotan momen terbaik FOI PUTRAJAYA 2025 yang menghubungkan minda, 
menjana idea dan menggerakkan perubahan. 



FOI

HARI KETIGA FOI DALAM 30 SAAT

Kebawah Duli Yang Maha Mulia Seri Paduka Baginda Raja Permaisuri Agong Raja Zarith Sofiah Binti 
Almarhum Sultan Idris Shah berkenan berangkat menyerikan Festival of Ideas (FOI) Putrajaya.
Sorotan hari ini menampilkan kerjasama strategik antara universiti dan industri sebagai pemacu inovasi dan 
kemajuan negara.

Sorotan Media Sosial USM@FOI Putrajaya

Menjana nilai, memperkasa impak.

Pra-Peluncuran Persidangan Pelaburan Penyelidikan dan Inovasi Universiti (URIIS) 
2026 menjadi platform strategik yang menghimpunkan pemimpin akademia, 
industri dan pelabur bagi meneroka potensi baharu dalam memperkukuh ekosistem 
penyelidikan dan inovasi negara. 



FOI

Tahniah diucapkan kepada penerima Malaysia Scopus 
Research Star Awards (MSRSA) atas pengiktirafan 
cemerlang dalam penyelidikan berimpak tinggi di 
peringkat nasional dan global.

Sorotan Media Sosial USM@FOI Putrajaya

Kejayaan ini mencerminkan kecemerlangan 
akademik, dedikasi tanpa henti dan sumbangan besar 
terhadap kemajuan ilmu pengetahuan.

Terus mara sebagai peneraju inovasi dan inspirasi 
buat warga akademia!

Hari ke-4 Festival of Ideas (FOI) Putrajaya 2025 
melabuhkan tirainya dengan penuh gemilang!

Majlis penutup disempurnakan oleh Perdana Menteri Malaysia, 
YAB Dato’ Seri Anwar Ibrahim,yang turut menyampaikan 
amanat inspirasi kepada para pelajar dan warga universiti.

Turut memeriahkan suasana, Naib Canselor USM, Prof. Dato’ 
Seri Ir. Dr. Abdul Rahman Mohamed meluangkan masa 
bersama para pelajar. 

Terima kasih kepada semua yang menjayakan FOI 2025  
— semoga semangat inovasi dan kreativiti terus hidup dalam 
setiap langkah kita!



FOI

Idea, inovasi, inspirasi.

Dato’ Seri Naib Canselor USM menyampaikan pandangan 
dan harapan beliau buat FOI Putrajaya 2025.

Sorotan Media Sosial USM@FOI Putrajaya

One festival. One movement. One word.

FOI Putrajaya 2025 isn’t just an event — it’s a spark that connects minds, inspires 
action, and celebrates imagination in every form.

